
Bosnai Hercegovina Bosnia and Herzegovina
Federacija Bosne i Hercegovine Federation of Bosnia and Herzegovina
FEDERALNO MINISTARSTVO FEDERAL MINISTRY OF
OKOLISA | TURIZMA ENVIRONMENT AND TOURISM

Broj: UP | 05/2-23-5-18-5/11 SN
Sarajevo, 07, 6. 2011.

Federalno ministarstvo okoli$a i turizma na osnovu ¢lana 217. Zakona o upravnhom
(,S1. novine Federacije BiH", br. 2/98 i 48/99) donosi:

ZAKLWUEAK

o ispravci greSke u dispozitivu rieSenja o o okolinoj dozvoli operatoru Gradina d.d.
Prozor — Rama, broj: 05/2-23-5-18-4/11 SN od 30. 05. 2011. tekst ,U blizini
predmetnog postrojenja se nalazi naselja Kovacevo polje” brise se.

ObrazlozZenje

Federalno ministarstvo okoli$a i turizma je dana 30. 05. 2011. godine izdalo rje$enje
br UP | 05/2 23—5—184/11 SN o okollsnol dozvoll operatoru Gradlna d.d. Prozor-




                                                                                                                                                  
Broj:UPI 05/2-02-19-5-99/20
Sarajevo,  27. 10. 2020. godine
Federalno ministarstvo okoliša i turizma, rješavajući po zahtjevu za izdavanje okolišne dozvole po II put, investitora „LAGER“ d.o.o. Posušje, za eksploataciju tehničko-građevnog kamena na lokalitetu „Bosiljna“ u  općini Posušje, a temeljem članka  71. Zakona o zaštiti okoliša („Sl. novine Federacije BiH“, broj: 33/03), članka 18. Zakona o izmjenama i dopunama zakona o zaštiti okoliša („Sl. novine Federacije BiH“, broj: 38/09), te članka 200. Zakona o upravnom postupku („Sl. novine Federacije BiH“, broj: 2/98), d o n o s i: 
R J E Š E N J E

1. Izdaje se okolišna dozvola investitoru “LAGER“ d.o.o.  Posušje, za eksploataciju  i preradu tehničko-građevnog kamena na ležištu „Bosiljna“ u općini Posušje, čije je eksploatacijsko polje  površine  P= 69,3 ha, a nalazi se na  parceli k.č.broj: 407 u K.O. Gornja Sutina. 
Prema prostorno-planskoj dokumentaciji općine Posušje ova lokacija je namijenjena za eksploataciju industrijske mineralne sirovine – tehničko-građevinskog kamena.
2. Tehnološki procesi za koji se izdaje okolišna dozvola
Planirani zahvat obuhvaća eksploatacijsko polje kamenoloma „Bosiljna“, ukupne površine oko 69,3 ha. U okviru definiranog eksploatacijskog polja kamen se eksploatira površinski, otvorenim kopom i to metodom etaža u visinskim zahvatima od 10 m, sa ukopavanjem eksploatacijskog polja ispod nivoa prirodnog terena (niskop), uz upotrebu minsko-eksplozivnih sredstava za razaranje kompaktnih stijena. Dubinsko formiranje eksploatacijskog polja ima određene ekološke pogodnosti zbog ublažavanja intenziteta i disperzije zvučne energije i disperzije mineralne prašine u okolinu. 

2.1. Eksploatacija tehničko-građevnog kamena

Proces eksploatacije rovnog kamena sastoji se od sljedećih tehnoloških faza: 

-  Otkrivka - skidanje i uklanjanje raslinja i jalovinskog pokrova; 

-  Bušenje i miniranje dubokih minskih bušotina; 

-  Usitnjavanje vangabaritnih blokova na sitnije komade; 

- Utovar rovnog kamena i transport do postrojenja za drobljenje i klasiranje na osnovnom platou, na k +1260; 

-  Dobijanje mineralne sirovine kombajnom Wirtgen 

-  Tehnička i biološka rekultivacija završnih kosina kopa nakon okončanja eksploatacije
2.2. Prerada tehničko-građevnog kamena

Prerada rovnog kamena vršiti će se na mobilnom kamenolomskom postrojenju kroz sljedeće tehnološke operacije: 

· čiščenje-odabiranje ili oplemenjivanje kamena, 

· drobljenje kamena,

· prosijavanje, 

· transport i 

· deponiranje osnovnog materiala (tehničko – građevnog kamena) po frakcijama potrebnih za izradu betonskih, asfaltnih i drugih smjesa materijala.
2.2.1. Drobljenje i prosijavanje

Građevna koncepcija drobiličnog postrojenja bazira se na slijedećim sadržajima: 

· samohodno mobilno postrojenje 

· usipni bunker sa dodavačem za predsijavanje dužine L=4,700 m i širine B=2,7 m; 

· čeljusna drobilana; 

· pogonski dizel motor snage 100 kW, koji je direktno vezan sa hidrauličnom pumpom preko koje se ostvaruje pogon svih radnih elemenata izuzev čeljusne drobilice koja se pokreće sistemom klinastog remenja; 

· predajni transporter dužine L=12.000 mm i širine B=800 mm i 

· sistem za upravljanje drobiličnim postrojenjem. 
Prosijavanje rovnog i drobljenog kamena će se vršiti na samohodnom mobilnom postrojenju Terex Finlay 694, koje se sastoji od sljedećih konstrukcionih elemenata: 

· pogonski dizel motor snage 72 kW pomoću kojeg se ostvaruje pogon svih radnih 

elemenata ovog postrojenja, 

· prijemni bunker sa tračnim postrojenjem, dužine L=3500 mm, širine B=2400 mm i visine H=1420 mm, 

· dozirni tračni transporter iz prijemnog bunkera na vibraciono sito dužine 7500 mm i širine 1200 mm, 

· četvoroetažno vibraciono sito, dužine 4880 mm i širine 1550 mm, 

· tračni transporter sa gumenom trakom za frakcije 0-4 mm; 

· tračni transporter sa gumenom trakom za frakcije 4-8 mm; 

· tračni transporter sa gumenom trakom za frakcije 8-16 mm; 

· tračni transporter sa gumenom trakom za frakcije 16-32 mm. 

· komandni pult za upravljanje postrojenjem za klasiranje i prosijavanje agregata. 
Kamenolomsko postrojenje će se locirati na sjevernom dijelu osnovne etaže i to na prostoru koji omogućava racionalno snabdijevanje rovnim kamenom i preradu kamena. 

Napajanje postrojenja električnom energijom predviđeno je iz dizel agregata, koji će se locirati uz postrojenje za preradu kamena. 

2.3.  Rudarska mehanizacija i strojevi

Glavnim rudarskim projektom eksploatacije tehničko-građevnog kamena ležišta "Bosiljna" detaljno su analizirane potrebe za rudarskom mehanizacijom i strojevima. Prema projektovanom kapacitetu za vršenje eksploatacijskih radova na kamenolomu, investitor bi trebao raspolagati sljedećom rudarskom mehanizacijom i strojevima datim u tabeli:
	Redni broj
	Naziv opreme
	Komada



	1.
	Dizel električni agregat 
	1

	2.
	Hidraulična bušilica 
	1

	3.
	Kompresor 
	1

	4.
	Hidraulični bager 
	2

	5.
	Utovarivač 
	1

	6.
	Buldozer 
	1

	7.
	Kombajn Wirtgen 
	1

	8.
	Kamion 
	2

	9.
	Postrojenje za sitnjenje i klasiranje 
	1

	10.
	Sitni i priručni alat i pribor 
	1


2.4.  Objekti logistike i pomoćni objekti

Na prostoru kamenoloma „Bosiljna“ predviđeni su određeni objekti logistike, rezervnih dijelova, goriva, potrošnog materijla, sanitarni čvor i drugi prateći objekti i sadržaji, koji omogućavaju obavljanje osnovne djelatnosti površinske eksploatacije tehničko - građevnog kamena. 

Predviđeni su sljedeći objekti i sadržaji: 

· kancelarija rukovodioca i administrativnog radnika u tipskom kontejneru, 

· prostorija za presvlačenje radnog osoblja sa čajnom kuhinjom u kontejneru, 

· magacin priručnog alata i potrošnog materijala u kontejneru, 

· čuvarnica, 

· nužnik sa odvodnjom otpadnih voda, 

· plato za držanje i održavanje rudarsko-građevinske mehanizacije i vozila, 

· rampama za ulaz i izlaz sa prostora površinskog kopa. 
Održavanje radnih strojeva obavljat će se na namjenskom armiranobetonskom platou ispod nadstrešnice zaštićenom od oborinskih voda, sa odvodom oborinskih voda u separator, dok će se veći kavrovi i servisi obavljat izvan prostora kamenoloma i to u odgovarajućim registrovanim radionicama. 

Objekti postavljeni na početku eksplotacije su montažnog tipa tako da se tijekom eksploatacije mogu premještati. Na prostoru budućeg eksplotacijskog polja planiraju se izgraditii i objekti za peraradu kamena te prateći objekti (skaldište, ured i dr.), koji će biti trajnog karaktera.
3. Sirovine i pomoćni materijali koji će se koristiti u radnom procesu
Sve materijale koji se koriste u procesima eksploatacije i prerade tehničko – građevnog kamena možemo podijeliti na prirodne i industrijske. Prirodne materijale čini tehničko- građevni kamen, koji se eksploatira na eksploatacijskom polju ovog kamenoloma. 

Industrijski materijali su: energent (dizel-gorivo D-2), mašinska ulja i maziva neophodni za rad rudarske mehanizacije i tehnološke opreme na eksploataciji i preradi kamena, te eksplozivna sredstva. 

Potrošnja industrijskih materijala ovisi o produkciji kamenih agregata. U ovom projektu godišnja proizvodnja je procijenjena na 300.000 m³ rovnog tehničko – graevnog kamena. Na bazi ovog bilansa proizvodnje, izvršena je procjena potrošnje industrijskih materijala, koji će se koristiti na ovom kamenolomu. Procjena potrošnje po vrsti i količini industrijskog materijala predstavljena je u tabeli

	Redni

broj
	Naziv materijala

ili energenta
	Jedinica

mjere
	Normativ potrošnje

jedinice mjere / m3

tehničkog kamena

	1.
	Dizel gorivo
	lit
	1,840

	2.
	Ulje i mazivo
	lit
	0,147

	3.
	Eksploziv
	kg
	0,42

	4.
	Detonatorski štapin
	m
	0,177

	5.
	Detonatorske kapisle
	kom
	0,070

	8.
	Šipke
	kom
	0,0004

	9.
	Krune
	kom
	0,005


Nije predviđeno skladište goriva, a maziva će se nabavljati i skladištiti u namjenskom skladištu smještenom u kontejneru. 

Uskladištenje maziva se mora vršiti u skladu sa Pravilnikom o tehničkim normativima za skladištenje zapaljivih i opasnih materija.

Isto tako, na kamenolomu će se koristiti značajna količina eksploziva, koji će se nabavljati kao standardizirani proizvod od ovlaštenih firmi i dopremati u skladu sa propisima koji reguliraju transport i rukovanje eksplozivima. Na bazi bilansa proizvodnje rovnog kamena, procjenjuje se da će se na ovom kamenolomu koristiti oko 126 t eksploziva godišnje, pri projektiranoj proizvodnji od 300 000 m³ rovnog kamena. 

Za miniranje će se koristiti eksploziv koji će se dopremati na kamenolom samo kada se vrši miniranje od strane angažiranog ovlaštenog izvođača minerskih radova. Eventualno ne utrošeni eksploziv i eksplozivne materije izvođač vraća istog dana u svoje skladište. Prema ovom konceptu Investitor ne planira formiranje skladišta za eksploziv na prostoru kamenoloma. 

Snabdijevanje pitkom vodom za sada je predviđeno dopremom u komercijalnim pakovanjima, a po potrebi angažiranjem mobilne cisterne mjesnog komunalnog poduzeća. Industrijska voda za tehnološke potrebe (prskanje internih saobraćajnica, za kamenolomsko postrojenje, pranje mehanizacije i sl.) će se dovoziti cisternom
4. Emisije / utjecaji koje će pogon i postrojenje imati u okoliš 
Potencijalni negativni utjecaji kamenoloma "Bosiljna" na okoliš vezani su za sve tehnološke faze i operacije proizvodnje i prerade kamena i shodno tome mogu se očekivati sljedeće emisije i potencijalni negativni utjecaji na okoliš: 

· emisija mineralne prašine i otpadnih dimnih plinova u zrak prilikom eksploatacije i prerade kamena na kamenolomskom postrojenju; 

· ispuštanje otpadnih voda od pranja rudarske mehanizacije, sanitarno-fekalnih otpadnih voda i onečišćenih oborinskih voda; 

· utjecaj na režim površinskih i podzemnih voda, 

· deforestacija i uklanjanje vegetacije i humusnog sloja zemljišta, 

· produkcija otpadnih materijala i devastiranje zemljišta; 

· produkcija buke i emisija u okoliš, 

· miniranje stijenskih masiva i utjecaj na okoliš. 

Pored navedenih utjecaja na okoliš, razmatrani su i utjecaji na stanovništvo, poljoprivredno zemljište i materijalna dobra u okolini predmetne lokacije. U bližoj okolini predmetne lokacije nema naselja, poljoprivrednog zemljišta i građevinskih objekata, te drugih materijalnih dobara. Najbliže kuće nalaze se jugo zapadno u naselju Poklečani, i južno od kamenoloma naselje Sutina koji su od predviđenog kamenoloma udaljeni oko 2,5 km. U blizini predmetne lokacije ne nalazi se ni poljoprivredno zemljište i drugi specifični objekti na koje bi ovaj kamenolom mogao negativno uticati. 

4.1. Emisije u zrak
U tehnološkom procesu eksploatacije tehničko – građevnog kamena i njene prerade na kamenolomskom postrojenju očekuju se određene emisije prašine i otpadnih plinova i to: 

-  emisija mineralne prašine od bušenja minskih bušotina i miniranja stijenske mase, obrušavanja stijenske mase sa radnih etaža, utovara i transporta rovne stijenske mase, otkrivke i frakcije, te drobljenja i prosijavanja materijala i uzvitlavanja mineralne prašine sa radnih etaža, saobraćajnica, deponije jalovine i deponije frakcije djelovanjem vjetra, 

- emisija produkata sagorijevanja eksplozivnih sredstava pri miniranju. 

Ni jedna od navedenih emisija nema karakter kontinuiteta, u smislu odvijanja radova i ispuštanja zagađujućih tvari u zrak. Sve aktivnosti na kamenolomu su diskontinuirane i izvode se u određenim vremenskim intervalima, ovisno o obimu i potrebi proizvodnje frakcije. Emisije u zrak se javljaju samo u vrijeme izvođenja radova na eksploataciji i preradi kamena i određenih tehnoloških operacija. 

Emisija prašine 

Potencijalni izvori emisije prašine su: 

· bušenje minskih bušotina i miniranje stijenske mase, 

· obrušavanje stijenske mase sa radnih etaža na osnovnu etažu, 

· utovar, interni transport i istovar, odnosno deponovanje rovne stijenske mase, otkrivke i frakcije, 

· drobljenje i prosijavanje materijala i 

· nekontrolirano uzvitlavanje mineralne prašine sa radnih etaža, manipulativnih

prostora, deponije jalovine i deponije frakcije djelovanjem vjetra. 

Moguće su pojave veće zaprašenosti u vrijeme dužih sunčanih, sušnih perioda i pojačane vjetrovitosti kada će trebati obavezno provoditi mjere ublažavanja predviđene ovom studijom i Glavnim rudarskim projektom. 

Emisija, imisija, transport i radijus depozicije prašine u okolini kamenoloma, pored meteoroloških uvjeta, ovisi od obima dnevne proizvodnje, reljefa lokaliteta i tehnološke i radne discipline operatora. Ukoliko se redovno provode mjere za smanjenje zaprašenosti, nema emisije prašine koja može štetno utjecati na okoliš. Posebna pogodnost za zaštitu zraka jeste formiranje eksploatacijskog polja na ovom površinskom kopu u niskopu, koji je okružen uzvišenjima i šumskom vegetacijom, što značajno sprečava disperziju kamene prašine u širu okolinu.

Emisija polutanata kod miniranja 

Količina potrebnog eksploziva uzeta je na bazi maksimalnog utroška na ovakvim stijenama od 420 gr/m³ č.m., iz čega godišnje potrebe iznose cca 126 t privrednog eksploziva. Ove ukupne količine bit će utrošene po dinamici realizacije eksploatacije. Vrlo je bitno navesti činjenice iz prakse, da je planirani broj miniranja direktno povezan za plasman frakcije na tržištu. Ponekad nije moguće plan izvršiti, te se u relativno dužim periodima, koja traju i do 2 mjeseca (naročito u zimskom periodu) ne obavi ni jedno miniranje. U ljetnom periodu, kada je potražnja za frakcijom nešto veća, obavljaju se češća miniranja, što doprinosi i nešto većoj emisiji u okoliš i većim utjecajima na okoliš.

4.2. Emisija buke 

Izvori emisije buke su drobilice, kompresor, rudarska mehanizacija i bušaća garnitura u vrijeme bušenja. Buka nastaje i u vrijeme izvođenja miniranja, a emisija ove buke traje vrlo kratko (impulsivna buka). Buka je raspoređena i prostorno i vremenski, kako u toku radnog vremena, tako i u toku godine, što ovisi o dinamici i obimu proizvodnje. Inače, buka je uvijek bila predmet pažnje na kamenolomima i zbog toga su se propisi poštovali u cilju provođenja mjera zaštite od buke. 

Imajući u vidu da se predmetna lokacija nalazi izvan naseljenog područja u jednoj prirodnoj uvali okruženoj brdima i šumskom vegetacijom, može se konstatovati da buka proizvedena radom na ovom kamenolomu neće imati značajan utjecaj na okoliš, naročito neće utjecati na najbliže naselje Poklečani, jer je isto udaljeno od kamenoloma oko 2,5 km. 
Shodno navedenom, procjenjuje se da aktivnosti na kamenolomu "Bosiljna" neće proizvoditi veći nivo buke od dozvoljenih vrijednosti za okoliš. 

4.3.  Emisije seizmičkih efekata 

Obzirom da se za rastresanje i rušenje kompaktnog stijenskog materijala koriste neki od komercijalnih industrijskih eksploziva, emisija seizmičkog efekta je redovna prateća pojava svih radova na miniranju. Seizmički efekti pri minerskim radovima u odnosu na izgrađene objekte mogu biti u granicama dopuštenih vrijednosti ili ispod dopuštenih vrijednosti, jer u široj okolini kamenoloma nema nikakvih izgrađenih objekata osim pratećih objekata u sastavu ovog kamenoloma, koji su locirani prema propisima i namjeni prostora. 

Usitnjavanje vangabaritnih blokova i komada izvodi se primjenom hidrauličnog klina na bageru ili manuelno sa priručnim čekićima. Na ovaj način će se u potpunosti eliminirati zvučni efekti sekundarnog miniranja i opasnost od razbacivanja komada. 

S obzirom na povoljan položaj kamenoloma i konfiguraciju terena (eksploatacija iz niskopa u čijoj bližoj okolini nema nikakvih objekata i naselja), ne očekuju se djelovanja zračnih efekata miniranja na izgrađena materijalna dobra, kulturno-historijske i prirodne vrijednosti.
4.4. Emisije u tlo /Produkcija otpada
Otpad od otkrivke i iskopavanja kamena (jalovina) se odlaže na otvorenoj deponiji u krugu kamenoloma. Ovaj otpad će se koristiti u prvo vrijeme za nasipanje terena u cilju uređenja osnovne radne etaže, prilaznog puta i internih putova. U narednoj fazi ovaj materijal će se koristiti kao tampon za izgradnju putova, nasipanje građevinskih parcela, niveliranje terena i rekultivaciju napuštenih dijelova površinskog kopa (kamenoloma). U trećoj fazi razvoja kamenoloma, odlaganje otkrivke će se vršiti u otkopane prostore, čime se formira unutrašnje odlagalište. Ovaj materijal je namijenjen za uređenje i završno oblikovanje napuštenih dijelova (etaža i površina) površinskog kopa. 

Talog koji se očekuje u taložniku nakon njegove izgradnje će se privremeno odlagati na deponiju jalovine i koristiti zajedno sa jalovinom za tampon, niveliranje depresija, rekultivaciju napuštenih dijelova kamenoloma i druge svrhe. 

Predviđeno je da se otpadna ulja selektivno sakupljaju po vrsti u označena zatvorena metalna burad u skladištu otpadnih ulja u skladu sa odredbama Uredbe o selektivnom prikupljanju i označavanju otpada. Ova otpadna ulja se povremeno isporučuju specijaliziranoj organizaciji ovlaštenoj za njihovo zbrinjavanje. 

Stari filteri za ulje i akumulatori se privremeno skladište u namjenskim posudama, koje se drže u zatvorenom objekti i povremeno se isporučuju u ovlaštenom operatoru u cilju daljeg zbrinjavanja. Zbrinjavanje starih auto guma treba vršiti na način da se stvaraju uvjeti za njihovo recikliranje (npr. isporuka tehnički ispravnih guma servisima koji vrše protektiranje guma i sl.). 

Mulj iz odvajača ulje/voda će se nakon izgradnje odvajača uklanjati na odlagalište jalovine (otkrivke), sa istom će se miješati i koristiti za izgradnju internih komunikacija i manipulativnih površina, rekultivaciju napuštenih etaža i dijelova površina površinskog kopa. 

Zamijenjeni metalni dijelovi postrojenja i uređaja se repariraju i popravljaju na platou u cilju ponovne upotrebe ili se privremeno skladište u skladištu repromaterijala u cilju korištenja za drugu namjenu. Neupotrebljivi metalni dijelovi se odlažu na posebno mjesto i povremeno se isporučuju ovlaštenom privrednom društvu za promet sekundarnih sirovina.

Prazna metalna burad od ulja se koriste za sakupljanje starog ulja ili se koriste za druge namjene. Neupotrebljive i oštećene posude i ostali metalni otpad se isporučuje privrednom društvu za promet sekundarnih sirovina. 

Miješani komunalni otpad iz kontejnera za odmaranje radnika i kancelarije poslovođe i drugi bezopasni otpad koji se očekuje u veoma maloj količini na prostoru kamenoloma, treba sakupljati u namjensku posudu i povremeno odvoziti na komunalnu deponiju angažiranjem nadležnog komunalnog poduzeća.
4.5. Utjecaj na stanovništvo

U blizini lokaliteta predmetnog kamenoloma „Bosiljna“ nalazi se zaseoci Poklečani i Sutina na udaljenosti od cca 2,5 km, što je dovoljna udaljenost od kamenoloma ili u prijevodu utjecaj kamenoloma na stanovništvo ovih zaseoka neće imati nikakav ili gotovo nikakav utjecaj. U okolini ovog kamenoloma nije zastupljeno poljoprivredno zemljište. Mogući utjecaj na stanovništvo i okolna naselja tokom eksploatacije i prerade kamena su: 

· emisija mineralne prašine, 

· emisija otpadnih plinova i čestica nastalih izgaranjem pogonskog goriva u radnim strojevima, 

· produkcija buke radom na kamenolomu, 

· miniranje stijenskih masa (razbacivanje kamena, zračni udari i seizmičke vibracije), 

· nekontrolirano odlaganje otpadnih materijala, posebno uz i na lokalni put, 

· povremene obustave saobraćaja na lokalnom putu zbog miniranja) i sl. 
Mogući utjecaj izvođenja ovog zahvata na stanovništvo u zaseocima Poklečani i Sutina procjenjuje se kao neznačajan ukoliko se u cjelosti primjene mjere ublažavanja (zaštite). Imajući u vidu da se ovaj zaseok nalazi jugo zapadno od predmetne lokacije potencijalni utjecaji su naročito izraženi u prvoj fazi otvaranja kamenoloma, te vremenom slabe sa napredovanjem radova. Što se tiče gostione Bosiljna, koje se nalaze sjeverno od predmetnog kamenoloma na udaljenosti od oko 1,1 km, utjecaji emisija sa kamenoloma, tokom otvaranja i eksploatacije kamenoloma, na ovu lokaciju nisu očekivani. 

Na osnovu svega navedenog, potencijalni utjecaji radova na kamenolomu na saobraćajnu infrastrukturu se procjenjuje kao vrlo neznačajni ukoliko se primjene i provedu adekvatne mjere ublažavanja i zaštite, odnosno ukoliko se ne primjene odgovarajuća tehnička rješenja. 
4.5. Utjecaj na površinske i podzemne vode

Realno se mogu očekivati i negativni utjecaji na podzemne vode na porostoru osnovne radne etaže zbog curenja goriva i maziva iz rudarske mehanizacije i kamiona, te poroznosti terena, kao i pranja mehanizacije i nastanka sanitarno-fekalnih otpadnih voda. 

Treba naglasiti da se površinska eksploatacija i prerada kamena vrši suhim procesima i da na prostoru kamenoloma ne nastaju tehnološke otpadne vode. Otpadne vode nastaju jedino na prostoru industrijskog platoa i to: 

· otpadne vode od pranja rudarske mehanizacije, te onečišćene oborinske vode s uređenih radnih površina, 

· zamuljene oborinske vode i vode od kvašenja materijala i internih manipulativnih prostora i 

· sanitarno-fekalne otpadne vode. 

Zauljene otpadne vode nastaju na prostoru: 

· pranja i održavanja rudarsko-građevinske mehanizacije i kamiona, 

· parkiranja – držanja rudarsko-građevinske mehanizacije i kamiona, 

· pretakališta dizel goriva u rudarsko-građevinsku mehanizaciju i kamione, 

· zamjene motornih i hidrauličkih ulja, te rashladnih tečnosti. 

Utjecaj na vode može nastati u sljedećim slučajevima: 

· uslijed nepostojanja sistema odvodnje površinskih (oborinskih) voda duž ruba (oboda) kamenoloma, 

· uslijed nedostatnog i neprimjerenog održavanja sistema odvodnje i prečišćavanja površinskih voda kamenoloma, 

· nepostojanja rješenja za zbrinjavanje sanitarno-fekalnih voda, 

· punjenjem rudarsko-građevinske mehanizacije i kamiona gorivom i održavanjem na prostoru sa kojeg je moguća odvodnja a čišćenje nije osigurano suhim postupkom, 

· zbog neispravnog skladištenja i rukovanja naftnim derivatima u neprikladnim spremnicima, smještenim direktno na tlo. 
Sva upotrebljena, odnosno iskorištena voda za pranje mehanizacije i kamiona predstavlja otpadnu vodu koja sadrži mehaničke nečistoće (pijesak, zemlja, prašina i sl.) i masnoće (nafta, ulja). Ove otpadne vode su po pravilu veoma zamućene, a često i zamašćene. Zbog toga mogu utjecati na zagađivanje površinskih i podzemnih voda, ukoliko se ne osigura njihovo propisno zbrinjavanje i provođenje mjera zaštite voda. Ove otpadne vode se moraju prečistiti prije ispuštanja u prirodni recipijent (okolno zemljište ili površinske vode). 

Količine zauljenih otpadnih voda zavise od veličine površina predviđenih za prostore namijenjene za pranje, održavanje i parkiranje mehanizacije i kamiona, te koeficijenta oticanja. Pranje i održavanje mašina i kamiona mora se vršiti na betoniranom platou sa odvodom površinskih voda na separator radi prečišćavanja prije njihovog ispuštanja u recipijent – okolno zemljište. 

Tehnološke vode upotrijebljene za vlaženje materijala i internih manipulativnih površina u svrhu sprečavanja razvijanja prašine se uglavnom vežu za prašinu, ali se moraju pročišćavati u taložniku izgrađenom na najnižoj koti površinskog kopa u cilju izbistravanja zamuljene vode. Površinske vode su najčešće onečišćene većim količinama suspendovanih materija. Zbog opterećivanja površinskih voda suspendovanim materijama, potrebno je obezbijediti njihovo prečišćavanje u taložnici (izbistravanje) prije ispuštanja u površinske vode.
Sanitarno-fekalne otpadne vode mogu utjecati na kvalitetu voda ukoliko se nekontrolirano zbrinjavaju i ne tretiraju po sanitarno-higijenskim i okolišnim propisima. Na radilištu će se instalirati mokri čvor sa septičkom jamom zapremine najmanje 6 m³, koja treba da obezbijedi adekvatno prečišćavanje ovih otpadnih voda (bioprečistač). Otpadne vode moraju biti na vrijeme dislocirane iz septičke jame kako ne bi došlo do kontaminiranja podzemnih i površinskih voda. 

Moguće onečišćenje voda tokom normalnog rada na prostoru kamenoloma procjenjuje se kao neznatno. 
4.6. Utjecaj buke na okoliš

Pod bukom se podrazumijeva svaki zvuk čiji nivo prelazi dopuštene vrijednosti propisane odredbama Zakona o zaštiti od buke ZHŽ i Pravilnika o dozvoljenim granicama intenziteta zvuka i šuma. 

Buka na prostoru kamenoloma nastaje tokom bušenja minskih bušotina, masovnog miniranja, obrušavanja rovnog kamena sa visinskih etaža i usitnjavanje van gabaritnih blokova, radom strojeva i mehanizacije, te drobljenjem i klasiranjem materijala na kamenolomskom postrojenju i sl. Buka ima značajan utjecaj na okolni prostor. Poznato je da transport i mehanizacija proizvode buku iznad 80 dB(A). Utjecaj buke je nemoguće izbjeći zbog same tehnologije rada na eksploataciji i prerade tehničko-građevinskog kamena. Generalno gledajući nivo buke ovisit će o odabranim radnim strojevima, sredstvima transporta, frekvenciji rada, te održavanju istih i preduzimanju mjera za ublažavanje buke. Buka nastala pri procesu eksploatacije, otkopavanja i prerade tehničko-građevinskog kamena je privremena i javlja se samo prilikom izvođenja ovih radova u dnevnoj smjeni. Imajući u vidu da se predmetna lokacija nalazi izvan naseljenog područja u prirodnoj uvali, može se konstatirati da buka proizvedena radom na ovom kamenolomu neće imati značajan utjecaj na okoliš. 

4.7. Utjecaji na biljni i životinjski svijet

Predmetni kamenolom planira formirati na prostoru na kojem je zastupljena šumska vegetacija gdje dominira bukova šuma. 

Prije početka eksploatacije izvršit će se krčenje i uklanjanje drveća i vegetacijskog pokrova u eksploatacijskom polju, što je neminovnost kod ovakvih zahvata u prostoru. Uklanjanje šume će se vršiti sukcesivno sa napredovanjem kamenoloma, što će se detaljnije dati u rudarskom projektu. Sva korisna drvna masa od sječe rastinja će se iskoristiti kao ogrev, a otpad će se odložiti na odgovarajuće mjesto na kojem se planira formirati eksploatacijsko polje i spaliti na kontroliran način. 

Primjenom mjera ublažavanja i zaštite okoliša potencijalni utjecaji aktivnosti i radova na predmetnom kamenolomu na biljni i životinjski svijet se ocjenjuju kao neznatni. 

5.Aktivnosti i mjere za zaštitu zraka, tla, voda, biljnog i životinjskog svijeta
5.1. Mjere za sprečavanje i smanjivanje emisije polutanata u zrak i zaštite zraka od zagađivanja
Svaki izvor emisije polutanata u zrak mora ispunjavati sljedeće uvjete:
· da se emisije zagađujućih materija (polutanata) ograniče i smanje na najmanju moguću mjeru, 

· da granične vrijednosti emisije ne mogu biti prekoračene i 

· da emisije ne smiju uticati na kvalitetu zraka u okolišu iznad propisanih normi. 

Ranije je navedeno da intenzitet emisija polutanata u zrak, koje se javljaju u procesu eksploatacije i prerade kamena, nije visok i neće značajnije utjecati na kvalitetu zraka u okolini. I pored toga, operator je dužan predvidjeti i dosljedno provoditi sve raspoložive mjere za smanjivanje emisija u zrak. Ove mjere su prvenstveno vezane za: 

· način i dubinu bušenja minskih bušotina, 

· način miniranja i količinu eksploziva, 

· način obrušavanja rovnog kamena i jalovine, 

· usitnjavanje (miniranje) van gabaritnih blokova, 

· utovar i transport materijala, 

· drobljenje i klasiranje mineralnih sirovina, 

· deponovanje frakcija, posebno frakcije 0-4 mm, 

· održavanje internih saobraćajnica, 

· sagorijevanje goriva u rudarskoj mehanizaciji i vozilima i sl. 
Pažljivim i kontroliranim izvođenjem ovih tehnoloških operacija moguće je značajno smanjiti emisije u zrak. Zato je potrebno izvršiti edukaciju i obuku zaposlenika o uspješnoj primjeni mjera zaštite zraka i okoliša. 

Smanjivanje emisije produkata sagorijevanja dizel goriva u mobilnoj rudarskoj mehanizaciji i kamionima postiže se redovnim servisiranjem i održavanjem motora, kao i nabavkom standardiziranog (kvalitetnog) dizel goriva. Pri svakoj pojavi zatamnjenog dima (čađi), potrebno je otkloniti uzroke lošeg sagorijevanja goriva. Prema tome, ukoliko je omjer goriva i zraka optimalan onda se u atmosferu ispuštaju otpadni dimni plinovi bez vidljive čađi. 

U cilju smanjivanja emisije plinovitih produkata eksplozivnog razlaganja eksploziva, potrebno je izbjegavati masovna miniranja i koristiti standardizirane eksplozive. Na smanjivanje ove emisije utječu i meteorološki uvjeti i kod korištenja veće količine eksploziva i masovnih miniranja treba ovo imati u vidu u cilju smanjenja emisije u zrak. 

Koncentracije navedenih produkata, uzevši u obzir projektirani kapacitet, vrstu i količinu opreme, neće biti značajne i uglavnom će se razblaživati i svoditi ispod maksimalno dopuštenih koncentracija na prostoru samog eksploatacijskog polja. 

Pri eksploataciji i preradi kamena potrebno je preduzimati mjere za smanjivanje emisija mineralne prašine u zrak u svim tehnološkim operacijama. Sve tehnološke operacije treba izvoditi sa maksimalnom pažnjom, na način kojim se smanjuje intenzitet emisije prašine, sukladno projektnim rješenjima. 

Efikasan i ekonomičan postupak odprašivanja pri drobljenju i klasiranju kamenih agregata jeste tehnički sistem za vlaženje materijala, čime se sprečava ili značajno ublažuje nastajanje prašine na presipnim mjestima i drobiličnim postrojenjima. Za svako presipno mjesto na kamenolomskom postrojenju treba obezbijediti posebnu hidroinstalaciju za vlaženje materijala u cilju ublažavanja emisije mineralne prašine. Navedeni tehnički sistem za otprašivanje postupkom vlaženja materijala treba tretirati kao sastavni dio tehničko-tehnološkog sistema za drobljenje i klasiranje kamenih agregata. 

Jedna od efikasnih mjera sprečavanja disperzije prašine u okoliš jeste i zadržavanje drvenastog rastinja oko platoa kamenoloma, koje predstavlja efikasan „filter“ za odstranjivanje prašine i plinovitih polutanata iz onečišćenog zraka. Prirodne barijere (uzvišenja reljefa oko platoa kamenoloma i prisutno drvenasto rastinje) povoljno utječu na sprečavanje disperzije prašine u okoliš, pa se emitirana prašina taloži bliže izvoru, odnosno radnoj zoni kamenoloma i njegovoj neposrednoj okolini. 

Efikasnije mjere za smanjenje zaprašenosti i disperzije prašine su opremljenost bušilice ciklonskim skupljačem prašine čime se sprečava njeno emitiranje u okolinu u toku bušenja minskih bušotina, te umjereno kvašenje transportnih i manipulativnih površina u cilju sprečavanja razvijanja i disperzije prašine. 

U cilju sprečavanja rasipanja fine prašine iz kamiona prilikom transporta, potrebno je sanduke kamiona prekrivati ceradom i po potrebi nakvasiti materijal umjerenom količinom vode u sušnom i sunčanom periodu. 

Prašina tehničko – građevnog kamena nije agresivan polutant koji značajno negativno utječe na okoliš. Ova prašina se iz zraka taloži na tlo i vegetaciju, a završava na primarnom tlu i popravlja njegova fizikalna svojstva. 

Pri otvaranju i korištenju predmetnog kamenoloma potrebno je zadovoljiti emisione standarde, odnosno propisane vrijednosti za emisiju, kao i granične vrijednosti kvaliteta zraka (imisija), o čemu se mora voditi propisana evidencija, kao i evidencija o monitoringu emisije i imisije. U tom smislu potrebno je izvršiti mjerenje koncentracija prašine pri radnim uvjetima kada se započne sa proizvodnjom i preradom tehničko-građevinskog kamena. U slučaju registrovanja prekomjerne imisije, potrebno je predvidjeti i provesti dodatne mjere zaštite, čije efekte treba provjeriti novim mjerenjem imisija prema standardiziranoj metodi.
5.2. Mjere za sprečavanje i minimiziranje zagađivanja voda

· Sve zauljene vode sa uređenih površina moraju se sakupljati i odvoditi preko pjeskolova u odvajač ulja u cilju izdvajanja ulja,

· Sve otpadne vode od pranja mehanizacije i oborinske vode sa uređenih površina i površine na kojoj se vrši pretakanje dizel goriva moraju se prethodno prečistiti prije ispuštanja u recipijent (okolno tlo ili površinske vode), a  izdvojene masnoće iz odvajača se čiste najmanje 1-2 puta godišnje skladište u propisne i hermetizovane posude, osigurane od rasipanja po okolnom terenu koje se povremeno isporučuju ovlaštenom operateru sa kojim investitor treba zaključiti poseban ugovor. 
· Kapacitet separatora treba odabrati prema očekivanoj količini vode koja se prečišćava, a koja zavisi od projektirane slivne površine. Separator mora stalno biti u funkcionalnom stanju i mora se redovno pregledati i održavati. 
· Kvaliteta vode na izlasku iz separatora mora se redovno vizuelno pratiti s ciljem blagovremenog otklanjanja nedostataka koji uzrokuju ispuštanje onečišćene vode u okoliš.

· Kod manipuliranja sa tečnim gorivom moraju se poduzeti sve preventivne mjere da ne dođe do njegovog rasipanja. Predviđeno je da se dizel gorivo za potrebe mehanizacije i kamiona doprema po potrebi na kamenolom sa mobilnom cisternom opremljenom sa automatom za utakanje goriva u rezervoare mehanizacije. Skladištenje goriva na prostoru kamenoloma nije predviđeno.
· Pretakanje goriva mora se vrši pod kontroliranim uvjetima, na uređenoj  namjenskoj vodonepropusnoj površini, čime se sprečava onečišćenje podzemnih voda i tla. Ta površina mora biti betonirana sa odvodom oborinskih voda preko prijemnog vodonepropusnog šahta i interne kanalizacije u separator radi odvajanja ulja prije ispuštanja u recipijent.
· Investitor je dužan planirati i provoditi sve raspoložive mjere za sprečavanje zagađivanja voda i odgovoran je za provođenje ovih obaveza.

· Investitor je pribavio Prethodnu vodnu suglasnost od Agencije za vodno područje Jadranskog mora, Mostar.
5.3. Mjere za ublažavanje buke i zaštitu okoliša od buke
Prilikom površinske eksploatacije mineralnih sirovina stvara se buka karakteristična za ovu djelatnost. Zato se kod iznalaženja i planiranja lokacije za površinsku eksploataciju i preradu mineralnih sirovina mora voditi računa da bude izvan naseljenog područja, na dovoljnoj udaljenosti od naselja, kako ne bi negativno utjecala na stanovništvo. Kod ovakvih djelatnosti, moraju se uvažiti uvjeti iz prostorno-planske dokumentacije.

U cilju zaštite stanovništva i okoline od dejstva buke, potrebno je poduzeti i provoditi sljedeće mjere:
· miniranja izvoditi isključivo u periodima sa kojima će biti upoznato stanovništvo, tako da isto očekuje zvučne efekte detonacije, isključivo tokom dana kada je ometajući karakter buke znatno niži, 

· mehaniziranu opremu održavati na nivou koji isključuje pojavu nepotrebnih

            izvora buke (vibrirajući limovi, oštećenja uzglobljenja, ležajevi i dr.),

· provoditi redovna mjerenja buke i u slučajevima povećanih vrijednosti potrebno

            je odrediti dodatne mjere zaštite,

· zaposlenicima na prostoru kamenoloma osigurati korištenje zaštitne opreme

            pri radu (ušne školjke i antifoni),

· osigurati zaštitni pojas od visokog drveća prema najbližim stambenim objektima i sl.

Investitor moraj vršiti redovna tekuća održavanja mehanizacije i procesne opreme, redovno podmazivanje rotirajućih mehanizama, pritezanja remenja itd.
5.4. Mjere za zaštitu zemljišta 

Utjecaji zaposjedanjem prostora na zemljište se očituju destrukcijom prirodne forme zemljišta u okvirima prostornih dimenzija otkopnih polja, što predstavlja uslov proizvodnje mineralne sirovine. To se ne može izbjeći, ali se destrukcija može ublažiti primjenom odgovarajućih mjera. Mjere za ublažavanje zaštite zemljišta: 

· dio humusnog uklonjenog materijala pohraniti na za to projektom predviđenoj lokaciji i iskoristiti za biološku rekultivaciju 

· servisiranje mehanizacije se neće vršiti na lokalitetu, već u specijaliziranoj radionici 

· otpad deponirati u posebne kontejnere, te prazniti tjedno na organizirano registrirano odlagalište. 

· poduzimati efikasne mjere za sprečavanje rasipanja goriva i ulja iz mehanizacije i kamiona. Sva mehanizacija i kamioni će se redovno i kvalitetno održavati u cilju sprečavanja nekontroliranog curenja goriva i maziva 

· sva sakupljena otpadna ulja će se skladištiti u limenu burad u namjenskom skladištu dijela tipskog kontejnera i isporučivaće se ovlaštenoj organizaciji sa kojom će biti sklopljen ugovor 

· ostali otpaci (uljni i zračni filteri, akumulatori, auto gume, metal i miješani komunalni otpad), koji se mogu očekivati u malim količinama zbrinjavat će se u skladu sa propisima o upravljanju otpadom.

· opasni otpad (uljni filteri, akumulatori i otpadno ulje) mora se tretirati u skladu sa propisima koji reguliraju opasni otpad, što podrazumijeva da se mora s posebnom pažnjom sakupljati i skladištiti u namjenskim spremnicima i zatvorenom prostoru koji onemogućava nekontrolirano rasipanje ovog otpada po okolini. Opasni otpad se mora isporučivati ovlaštenom operateru radi daljeg zbrinjavanja o čemu se mora voditi evidencija, koja se mora čuvati najmanje pet godina.

· Upravljanje otpadom na prostoru kamenoloma „Bosiljna“ detaljno je definirano Planom o upravljanju otpadom, koji čini sastavni dio ovog dokumenta
5.5. Mjere zaštite stanovništva

Zaštita stanovništva postižu se provođenjem sljedećih mjera: zaštite zraka, stabilnosti zemljišta, zaštite od buke i mjera za očuvanje režima saobraćaja. 

Zbog položaja kamenoloma u niskopu i konfiguracije terena ne očekuje se da će ovaj kamenolom utjecati značajnije na stanovništvo i poljoprivredno zemljište u okolini. 

Operator je dužan uskladiti organizaciju rada sa potrebama stanovništva vezano za izvođenje minerskih radova, jer će za vrijeme izvođenja miniranja biti nužno zabraniti kretanje dijelom lokalnog puta naspram kamenoloma.
6.    Granične vrijednosti
6.1. Granične vrijednosti kvaliteta zraka 

U skladu sa Pravilnikom o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka ( Sl. novine Federacije BiH br. 1/2012), maksimalne dozvoljene vrijednosti za lebdeće čestice su date u slijedećim tabelama:

	Zagađujuća materija
	Period usrednjavanja
	Max. dozvoljena koncentracija

	ULČ
	Jedan dan
	250(g/m3

	ULČ
	kalendarska godina
	90(g/m3


· Maksimalne dozvoljene vrijednosti za sediment (taložni prah):

	Zagađujuća materija
	Period uzorkovanja
	Prosječna godišnja vrijednost
	Visoka vrijednost

	Taložni prah- ukupno
	Jedan mjesec
	200 (mg/m2d)
	350 (mg/m2d)◦


Napomena: ne smije biti prekoračena više od 7 puta u kalendarskoj godini.

6.2.  Granične vrijednosti buke:

Dozvoljeni nivo vanjske buke u industrijskom području na osnovu Zakona o zaštiti od buke (Sl.novine Federacije BiH br. 110/12) je:  

	Ekvivalentni nivo buke Leq
	Vršni nivo buke L1

	Dan
	Noć
	85

	70
	75
	


7. Sistem monitoring
Shodno odredbama Zakona o zaštiti okoliša i drugim važećim okolišnim propisima, potrebno je osigurati provođenje okolišnog i tehnološkog monitoringa pri eksploataciji i preradi tehničko – građevnog kamena na lokalitetu "Bosiljna" u cilju kontrole i ublažavanja utjecaja na okoliš. Monitoringom treba obuhvatiti redovno vizualno praćenje svih postrojenja, opreme i aktivnosti, koje mogu negativno utjecati na okoliš, a u cilju sprečavanja i što većeg ublažavanja utjecaja na sve komponente okoliša. Monitoring imisije prašine potrebno je provoditi jedan put godišnje kroz mjerenje sedimenta na minimalno dva mjerna mjesta u okolini eksploatacijskog polja i kamenolomskog postrojenja, posebno prema najbližim stambenim objektima, sukladno odredbama Pravilnika o monitoringu kvaliteta zraka (“Službene novine Federacije BiH”, broj: 12/05) i to u najsušnijem periodu godine (npr. juni, juli ili august), angažiranjem ovlaštene organizacije. U slučaju odstupanja i prekoračenja graničnih vrijednosti potrebno je preduzeti korektivne mjere i mjere za ublažavanje emisije mineralne prašine. 

Monitoring buke treba provoditi najmanje svake 3 godine pri radnim uvjetima eksploatacije i prerade kamena, a po potrebi i češće, angažiranjem ovlaštene organizacije, prema metodologiji o ocjeni utjecaja buke na okoliš i odredbama Zakona o zaštiti od buke. 

Buku treba mjeriti na prostoru kamenoloma, odnosno na graničnom prostoru površinskog kopa sa okolinom. U slučaju odstupanja i prekoračenja graničnih vrijednosti potrebno je preduzeti korektivne mjere, odnosno mjere za ublažavanje intenziteta buke. 

Pregled i ispitivanje postrojenja i sredstava rada treba vršiti svake tri godine angažiranjem ovlaštene organizacije, a ovim pregledom treba obuhvatiti i primjenu mjera za ublažavanje emisija i negativnih utjecaja na okoliš. 

Investitor je dužan da uspostavi i uredno vodi podatke o okolišnom i tehnološkom monitoringu emisija i utjecaja kamenoloma na okoliš, koja se mora čuvati najmanje pet godina i koja mora biti dostupna nadležnoj inspekciji i drugim subjektima. 

Po prestanku eksploatacije i rada ovog kamenoloma, u periodu od najmanje dvije godine treba monitoring u cilju otklanjanja eventualnih nedostataka nakon provedene rekultivacije i uklapanja u ambijent krajolika. 

7.1. Monitoring plan
	Medij
	Parametar
	Mjesto uzorkovanja
	Učestalost mjerenja

	Zrak
	Taložni prah (mg/m2d)
	- Na granicama eksploatacijskog polja
	1 puta godišnje, na granicama eksploatacijskog polja I to u ljetnom period.

	Buka
	Nivo buke (dB)
	- Na granicama eksploatacijskog polja
	1 puta  u 3 godine, u vrijeme intenzivnog rada mašina koje proizvode buku, 

	Voda
	Vodnom dozvolom definirano
	
	


Monitoring vrši za to osposobljena institucija. Investitor je dužan bez odlaganja prijaviti svaku vanrednu situaciju koja značajno utječe na okoliš. 
7.2. Monitoring biološke rekultivacije
Po prestanku eksploatacije, u periodu od dvije godine pratiti rast biljnog pokrivača, te izraditi izvještaj o provedenoj biološkoj rekultivaciji.

8. Izvještavanje o monitoringu 
· Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);
· Izvještaji trebaju biti poslani najkasnije do 30.06. tekuće godine za prethodnu godinu izvještavanja,

9. Period važenja dozvole

Okolišna dozvola se izdaje na period od 5 (pet) godina od dana uručenja rješenja.

O b r a z l o ž e nj e
Investitor  „LAGER“ d.o.o., Posušje, obratio se ovom ministarstvu, dana 17. 08. 2020. godine sa zahtjevom za izdavanje okolišne dozvole  po II put, za eksploataciju  i preradu tehničko-građevnog kamena na ležištu „Bosiljna“ u općini Posušje, čije je eksploatacijsko polje  površine  P= 69,3 ha, a nalazi se na  parceli k.č.broj: 407 u K.O. Gornja Sutina. 

 Uz Zahtjev je dostavljena dokumentacija propisana odredbama članka 18. Zakona o zaštiti okoliša („Službene novine“FBiH 33/03), i članka 18. Zakona o izmjenama i dopunama zakona o zaštiti okoliša (Sl. novine FBiH broj:38/09).

 Uz zahtjev dostavljeno

-  Vodna dozvola , 
- Ugovor o koncesiji broj:01-178-19/13 od 16.05. 2014.godine

- Kopija katastarskog plana

- Posjedovni list
Dopisom broj:UPI-05/2–02-19-5–99-1/20, od 06. 09. 2020. godine je zatraženo  od Federalne uprave za inspekcijske poslove da dostavi sve inspekcijske zapisnike i rješenja koja su izdata investitoru u proteklom periodu. 

 U skladu sa članom 36. i 37. Zakona o zaštiti okoliša (Službene novine Federacije BiH, broj: 33/03) ovo Ministarstvo je dokumentaciju, radi davanja  primjedbi i sugestija, postavilo na javni uvid na web stranicu ministarstva www.fmoit.gov.ba. dana 22.10. 2020.god.
Dopisi za dostavljanje mišljenja su dostavljeni općini Posušje i nadležnom kantonalnom/županijskom ministarsvu i nije bilo primjedbi.
Kako je ovo ministarstvo utvrdilo da predloženo postrojenje neće prouzrokovati nove negativne utjecaje na okoliš ako se pridržava određenih mjera za zaštitu okoliša, te je temeljem članka 71. Zakona o zaštiti okoliša odlučeno kao u dispozitivu ovog rješenja.
Ovo rješenje je konačno i protiv njega nije dopuštena žalba.

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja.

U skladu s Zakonom o izmjenama i dopunama federalnim upravnim taksama i tarifi federalnih upravnih taksi (Službene novine Federacije BiH”, broj 43/13) tarifni broj 57, točka 4. podnositelj zahtjeva je uplatio 250,00 KM na budžetski račun UNION BANKE d.d. Sarajevo.


              MINISTRICA








             Dr. Edita Đapo
Dostaviti:

-  „LAGER“ d.o.o. Posušje
-   Fed. Uprava za inspekcijske poslove 

-   dokumentaciji

-   arhivi

